
                                                                                                        
  

         

 
 

ᑐᓴᖅᑎᑦᓯᔾᔪᑎ 
ᑐᓴᖅᑎᑦᓯᔾᔪᑎᐅᖃᐅᑎᒋᒋᐊᓕᒃ 

 

 

ᑲᓇᑕᐅᑉ ᒐᕙᒪᖓ ᐃᓕᓴᖅᓯᕗᖅ ᐃᓅᓪᓗᓂ ᐃᓄᑐᖃᖅ ᖄᐱᒃ ᐊᑕᒍᑦᓯᐊᖅᒥᑦ ᓄᓇᓕᖕᒥᓂᖢᓂ 

ᐃᑲᔪᕐᔪᐊᖅᓯᒪᓂᕐᒥᓄᑦ  ᐊᔪᖏᑦᑐᒻᒪᕆᐅᒋᔭᐅᓪᓗᓂ 

 

ᔮᓄᐊᕆ 27, 2020  ᒑᑎᓄ, ᑯᐸᐃᒃ ᒥᕐᖑᐃᖅᓯᕕᓕᕆᔨᒃᑯᑦ 

 
ᐅᓪᓗᒥ, ᐅᐱᓐᓇᖅᑐᖅ ᔭᓇᑕᓐ ᕗᐃᓪᑭᓐᓴᓐ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐃᓕᓴᖅᓯᕗᖅ ᐃᓄᑐᖃᖅ ᖄᐱᒃ ᐊᑕᒍᑦᓯᐊᕐᒥᑦ 99-ᓂᒃ ᐅᑭᐅᓕᒃ, 

ᐃᓚᐅᓪᓗᑎᒃ ᐊᓯᖏᑦ ᐃᓄᐃᑦ ᓄᓇᕗᒻᒥᑦ, ᐃᒫᒃ ᓄᓇᑦᓕᒻᒥᓂ ᐃᑲᔪᕐ1ᔪᐊᖅᓯᒪᓂᕐᒥᓄᑦ ᐊᔪᖏᑦᑐᕐᔪᐊᖑᓯᒪᓂᖏᓐᓄᑦ. 

 

ᐅᓪᓗᒥ, ᐅᓂᒃᑲᐅᑕᐅᓚᐅᕐᓯᒪᖏᑦᑐᒥᒃ ᖃᓄᖅ ᐃᓄᐃᑦ ᓄᓇᕗᑦ ᓄᓇᓕᖏᓐᓂᕐᒥᐅᑦ, ᐃᓚᐅᖃᑕᐅᓪᓗᓂ ᖄᐱᒃ, 

ᐊᑑᑎᓕᒻᒪᕆᐊᓗᖕᒥᒃ ᐊᑭᓕᖅᓱᖅᑕᖏᖢᑎᒃ ᐱᓕᕆᖃᑕᐅᓯᒪᖕᒪᑕ ᑭᖑᓪᓕᕐᒥ ᐅᓇᑕᕕᒡᔪᐊᕐᓂᐅᓚᐅᕐᓯᒪᔪᒥᒃ, ᐆᒪᔪᐃᑦ 

ᓴᐅᓂᕕᓂᖏᓐᓂᒃ ᓂᕐᔪᑎᕕᓂᕐᓂᒃ ᑲᑎᖅᓱᐃᓚᐅᖅᓯᒪᖕᒪᑕ, ᑖᒃᑯᐊ ᑲᓇᑕᒥ ᖃᓪᓗᓈᑦ ᓄᓇᖓᓄᑦ ᐊᐅᓪᓚᖅᑎᑕᐅᓚᐅᕐᓯᒪᔪᑦ, 

ᓴᒃᑯᓕᐊᖑᓂᐊᕐᓗᑎᒃ, ᖃᖓᑕᓲᕐᓄᑦ ᓂᐱᐅᑎᓕᐊᕆᔭᐅᓂᐊᕐᓗᑎᒃ ᐊᒻᒪᓗ ᐱᕈᖅᓰᔾᔪᑎᒃᓴᓕᐊᖑᓂᐊᕐᓗᑎᒃ, ᑕᒪᓐᓇ 

ᑲᓇᑕᒥᐅᓄᑦ ᖃᐅᔨᔭᐅᑎᑕᐅᕗᖅ. ᑲᑎᖢᒋᑦ, ᒥᓕᐊᖖᒋᓂᑦ ᐅᖁᒪᐃᓐᓂᓖᑦ ᓱᓇᒃᑯᑖᑦ ᐊᕗᖅᑕᐅᓚᐅᖅᓯᒪᕗᑦ ᑲᓇᑕᓕᒫᒥ 

ᐅᓇᑕᕕᒃᔪᐊᖅᑐᓄᑦ ᐃᑲᔫᑎᐅᓇᓱᒃᖢᑎᒃ. ᖄᐱᒃ ᐃᓅᔪᑑᓕᕐᓂᖓᓂᒃ ᖃᐅᔨᒪᔭᐅᓕᕐᑐᖅ ᓴᐅᓂᕐᓂᒃ ᐊᕝᕗᓚᐅᖅᓯᒪᔪᓕᒫᓂᒃ 

ᐅᑭᐅᖅᑕᖅᑐᒥᑦ ᐅᓇᑕᕕᒡᔪᐊᖅᑐᓄᑦ ᐱᓪᓚᕆᒐᓱᐊᕐᓯᒪᓂᖓᓄᑦ. 

 

ᐃᖃᐅᒪᑦᓯᓂᖃᕐᓂᕐᒧᑦ ᑲᑎᖃᑎᒌᖕᓂᖅ ᐊᑑᑎᔭᐅᓚᐅᖅᑐᖅ ᑲᓇᑕᒥ ᐱᐅᓯᐅᔪᕕᓂᕐᓄᑦ ᑕᑯᔭᒐᖃᕐᕕᐊᓂ ᑕᑯᔭᖅᑐᖅᑐᑦ 

ᐊᒥᓱᑲᓪᓚᐃᑦ 100 ᐅᖓᑖᓂᑦ ᖃᐃᖁᔭᐅᓯᒪᔪᑦ, ᐃᓚᐅᓪᓗᑎᒃ ᓄᓇᓕᖕᒥ ᐃᓚᒋᔭᐅᔪᑦ, ᐊᖓᔪᖅᑲᐅᑏᑦ ᐊᒻᒪᓗ 

ᐃᓕᓐᓂᐊᖅᑏᑦ. ᑲᑎᓐᓂᐅᔪᒥ ᓴᕿᔮᖅᑎᑦᓯᓚᐅᖅᐳᑦ ᓴᐃᒻᒪᖅᑎᑦᓯᓪᓗᓂ ᐃᓄᑐᖃᖅ ᓴᐃᒪᓐ ᐳᕋᔅᑯᑦ ᑭᑎᒐᓐ ᔨᐱ ᐊᓐᓯᓐᐊᐱᒡ 

ᐊᓪᓚᐃᑦ ᓄᓇᖓᓃᖓᖅᑐᖅ, ᑲᑕᔾᔭᖅᑐᖃᖅᖢᓂ ᕿᓚᐅᔾᔭᖅᖢᑎᒡᓗ ᐃᓄᐃᑦ ᐃᓕᓐᓂᐊᖅᑏᑦ, ᐅᓇᑕᖅᑐᒃᓴᒃᑯᓐᓗ 

ᑐᓴᕐᓇᖅᑎᖏᑦ ᐱᖑᐊᖅᖢᑎᒃ, ᓴᖅᑭᑕᐅᓂᖓ ᐅᓐᓂᑳᖅᓯᒪᔪᖅ ᐃᓄᐃᑦ ᐃᑲᔪᕐᓂᕆᓚᐅᖅᑕᖓᓅᖓᔪ 

ᐅᓇᑕᕕᒡᔪᐊᕐᓂᐅᓚᐅᕐᓯᒪᔪᖅ ᑭᖑᓪᓕᕐᒥ, ᓱᓕ ᓴᖅᑭᑕᐅᓂᖃᕐᑎᓪᓗᒍ ᐊᖏᔪᐊᓗᐃᑦ ᐃᓄᙳᐊᑦ (ᐃᓄᒃᓱᖑᐊᖑᖂᔨᔪᑦ) 

ᐃᓕᓴᖅᓯᔾᔪᑎᐅᓪᓗᑎᒃ ᖄᐱᖕᒥ ᖄᓕᖅᑕᐅᓯᒪᓪᓗᓂ ᑕᒫᓂ ᓱᕈᓰᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑎᓄᑦ 

ᑎᑎᕋᐅᔭᖅᑕᐅᓯᒪᔪᓂᒃ.  

 

ᑲᓇᑕᐅᑉ ᒐᕙᒪᖓ ᑲᓇᑕᒥᐅᓂᒃ ᑲᑎᑎᑦᓯᔪᒪᓂᖃᕐᒪᑦ ᐃᓄᖕᓂᒃ ᐱᓕᕆᓪᓚᕆᒃᓯᒪᓂᖃᖅᑐᓂᒃ, ᓄᓇᐅᔪᓂᒃ, ᐊᒻᒪᓗ 

ᐊᑑᑎᔪᕕᓂᕐᓂᒃ ᐃᑲᔪᖅᓯᒪᓂᖃᖅᑐᓂᒃ ᓄᓇᒋᔭᑦᑎᓂ ᐱᑕᓕᒻᒪᕆᖕᒥᒃ ᐊᒻᒪᓗ ᐊᔾᔨᐅᖏᑦᑐᒥᒃ ᐱᐅᓯᕐᓱᕈᑎᐅᔪᓂᒃ, 

ᐃᓚᒋᔭᐅᓪᓗᑎᒃ ᖁᕕᐊᓲᑎᖃᕐᓂᖅ 2020-ᒥᑦ 75-ᒋᓕᖅᑕᖓᓂ ᓇᓪᓕᐅᓂᖅᓯᐅᕈᑕᐅᔪᖅ ᑭᖑᓪᓕᕐᒥ 

ᐅᓇᑕᕕᒡᔪᐊᕐᓂᐅᓚᐅᕐᓯᒪᔪᒥ. 

 
ᖄᐱᒃ ᐊᑕᒍᑦᓯᐊᖅ ᐃᓚᐅᖃᑕᐅᓕᕐᐳᖅ ᐊᒥᓱᖑᖅᐸᓪᓕᐊᔪᓄᑦ ᑲᓇᑕᒥᐅᓄᑦ ᐃᓕᓴᕆᔭᐅᓯᒪᔪᓄᑦ ᐃᑲᔪᖅᓯᒪᓂᖏᓐᓄᑦ 

ᓯᕗᓪᓕᕐᒥᑦ ᐊᒻᒪᓗ/ᐅᕝᕙᓘᓐᓃᑦ ᑭᖑᓪᓕᕐᒥᑦ ᓄᓇᕐᔪᐊᒥ ᐅᓇᑕᕕᒡᔪᐊᕐᓂᐅᓚᐅᖅᓯᒪᔪᓄᑦ. ᐱᒋᐊᖅᑎᑕᐅᓂᑯᓪᓗᓂ 2015-ᒥᑦ, 

ᑲᓇᑕᐅᑉ ᒥᕐᖑᐃᖅᓯᕕᓕᕆᔨᒃᑯᖏᑦᑕ ᓄᓇᓕᑦᑎᓐᓂ ᐃᑲᔪᕐᔪᐊᖅᓯᒪᔪᖁᑎᕗᑦ ᓄᓇᓕᖕᓃᑦ ᑐᖖᒐᕕᖃᖅᖢᑎᒃ 

ᐱᒋᐊᖅᑎᑕᐅᓂᑯᐃᑦ ᐃᓕᓴᖅᓯᓂᐅᓲᖅ ᐊᖑᑎᓂᒃ ᐊᕐᓇᕐᓂᒡᓗ ᓴᐳᒻᒥᓯᒪᓂᖃᕐᓯᒪᔪᑦ ᑲᓇᑕᒥᐅᑉ ᐱᒻᒪᕆᐅᔪᖁᑎᖏᓐᓂᒃ, 

ᐊᒻᒪᓗ ᐃᑲᔪᕐᓂᖃᖅᓯᒪᔪᑦ ᑲᓇᑕᒥᐅᑦ ᐃᓱᒪᖅᓱᕈᓐᓇᐅᑎᒋᔪᒫᖅᑕᖏᓐᓄᑦ ᓯᓚᕐᔪᐊᒥ ᐅᓇᑕᕕᒡᔪᐊᕐᓂᖅᑕᑲᖅᑎᓪᓗᒍ. 

ᐅᓪᓗᒥᒧᑦ 140 ᐅᖓᑖᓂᓕᖅᑐᑦ ᑲᓇᑕᓕᒫᒥᑦ ᐃᓕᓴᕆᔭᐅᓯᒪᔪᑦ. 



ᐅᖃᖅᑕᐅᓯᒪᔪᑦ 

“ᑲᓇᑕᐅᑉ ᒐᕙᒪᒃᑯᖏᑦ ᑭᒡᒐᑐᖅᖢᒋᑦ, ᖁᕕᐊᓱᒃᐳᖓ ᐃᓕᓴᖅᓯᒋᐊᒥᒃ ᐃᓄᓪᓗᓂ ᐃᓄᑐᖃᖅ ᖄᐱᒃ ᐊᑕᒍᑦᓯᐊᖅ, 

ᐃᓚᒋᓪᓗᒋᑦ ᐃᓄᐃᑦ ᓄᓇᕗᒻᒥ ᓄᓇᓕᖏᓐᓂᕐᒥᐅᑦ, ᐃᒪᐃᑦᑑᑎᑕᐅᓪᓗᑎᒃ ᓄᓇᑦᑎᓐᓂ ᐃᑲᔪᕐᔪᐊᖅᓯᒪᔪᑦ 

ᐊᔪᖏᑦᑐᒻᒪᕆᐊᓗᐃᑦ ᐱᒻᒪᕆᐊᓗᖕᒥᒃ ᐃᑲᔪᖅᓯᒪᓂᖏᓐᓄᑦ ᑭᖑᓪᓕᕐᒥᑦ ᐅᓇᑕᕕᒡᔪᐊᖅᓂᐅᓚᐅᖅᓯᒪᔪᒥᒃ. ᐅᓂᒃᑳᖅ ᖃᓄᖅ 

ᖄᐱᒃ ᐊᒻᒪ ᐊᓯᖏᑦ ᐃᓄᐃᑦ ᐃᓚᐅᓚᐅᕐᓯᒪᖕᒪᑕ ᑲᓇᑕᒥᐅᑦ ᐅᓇᑕᕕᒡᔪᐊᖅᑐᓄᑦ ᐱᓇᓱᐊᒻᒪᕆᖕᓂᕆᓯᒪᔭᖏᑦ 

ᐅᓂᒃᑲᐅᓯᐅᖃᑦᑕᖅᓯᒪᖏᓐᑐᖅ. ᑭᒡᒐᖅᑐᐃᑦᑎᐊᖅᓯᒪᓂᖏᓐᓂᒃ ᐅᓂᒃᑳᖅᑕᐅᔪᑦ ᓄᓇᓕᑦᑎᓂᕐᒥᐅᑦ ᐃᑲᔪᕐᔪᐊᖅᓯᒪᔪᑦ 

ᑲᓇᑕᒥᐅᓂᒃ, ᖃᐅᔨᑎᑦᓯᕗᒍᑦ ᖁᔭᓕᓂᑦᑎᓐᓂᑦ ᐱᒍᔾᔨᓂᕆᓯᒪᔭᖏᓐᓂᒃ, ᐊᒻᒪᓗ ᐱᒃᑯᓇᖅᑐᒥᒃ ᐃᖅᑲᐅᒪᔭᒃᓴᒥᒃ 

ᕿᒪᐃᕕᐅᓂᑎᕐᒥᒃ ᓴᕿᑎᑦᓯᓯᒪᖕᒪᑦ ᑲᓇᑕᒥᐅᓄᑦ ᐃᖃᐅᒪᔭᐅᖃᑦᑕᕐᓂᐊᖅᑐᒥᒃ ᐊᒻᒪᓗ ᐃᓕᑦᓯᕕᐅᓂᐊᕐᓗᓂ 

ᑭᖑᕚᕆᓂᐊᖅᑕᑎᓐᓄᑦ.” 

ᐅᐱᓐᓇᖅᑐᖅ ᔭᓇᑕᓐ ᕗᐃᓪᑭᓐᓴᓐ,  

ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᒥ 

ᒥᕐᖑᐃᖅᓯᕕᓕᕆᔨᒃᑯᓐᓄᑦ  



                                                                                                        
  

         

“ᖄᐱᒃ ᐊᑕᒍᑦᓯᐊᖅ ᑲᒪᒋᔭᐅᑦᑎᐊᖅᖢᓂ ᓇᒡᓕᒋᔭᐅᑦᑎᐊᖅᖢᓂᓗ ᐃᓐᓇᕆᔭᐅᔪᖅ ᐃᒃᐱᐊᕐᔪᒥ ᐊᒻᒪ ᕿᑭᖅᑖᓗᖕᒥᐅᓕᒫᓄᑦ. 

ᖁᕕᐊᓱᒻᒪᕆᒃᐳᖓ ᖃᐅᔨᒪᒐᒃᑯ ᐱᐅᒋᓪᓗᒍᓗ. ᐃᑲᔪᖅᓯᒪᓂᖓ ᐃᓕᖅᑯᓯᑦᑎᓐᓄᑦ, ᐊᒻᒪᓗ ᑲᑐᒃᑎᑦᓯᓯᒪᓂᖓ ᐱᐅᓯᑐᖃᑦᑎᓂᒃ 

ᐊᒻᒪᓗ ᑲᑎᑎᑦᓯᓯᒪᓂᖃᖅᖢᓂ ᑭᖑᕚᕆᓂᒃ ᐃᓄᐃᑦ ᐊᔪᖏᑦᑐᒻᒪᕆᐊᓗᖕᒪᑕ. ᑭᒡᒐᑐᖅᖢᒍ ᓄᓇᕗᑦ  ᒐᕙᒪᖓ, 

ᐅᐱᒍᓱᒻᒪᕆᒃᐳᖓ ᐃᓚᒋᔭᐅᖃᑕᐅᒐᒪ ᐃᓕᓴᕐᓯᓂᕐᒥᒃ ᐃᓅᓯᕆᔭᖓᓂᒃ, ᐊᒻᒪᓗ ᐃᓄᖕᓂᒃ ᐃᑲᔪᖃᑕᐅᓯᒪᔪᓂᒃ 

ᐊᑑᑎᖃᑎᐊᖅᑐᒥᒃ, ᐱᒃᑲᕆᑦᑎᐊᖅᑐᒥᒃ, ᓄᓇᓕᖕᓃᖓᖅᖢᑎᒃ ᐱᓇᓱᐊᓪᓚᕆᒃᖢᑎᒃ ᐃᑲᔪᕋᓱᒃᓯᒪᓂᖏᓐᓄᑦ ᑲᓇᑕᒥᐅᓂᒃ 

ᓯᓚᕐᔪᐊᒥ ᐅᓇᕕᒡᔪᐊᕐᓂᖃᖅᑎᓪᓗᒋᑦ ᑭᖑᓪᓕᕐᒥ.”  

 

ᐅᐱᓐᓇᖅᑐᖅ ᑕᐃᕕᑎ ᐊᕿᐊᕈᖅ,  

ᓯᕗᓕᐅᖅᑎᐅᑉ ᑐᒡᓕᐊ ᓄᓇᕗᒻᒥ ᐊᒻᒪᓗ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

 

“ᐱᒃᑯᓕᕗᖓ ᐃᓕᓴᖅᓯᓂᕐᒥᒃ ᐃᓄᑐᖃᕐᒥ ᑳᐱᒃ ᐊᑕᒍᑦᓯᐊᑉ ᐊᔾᔨᐅᖏᑦᑐᒥᒃ ᐃᑲᔪᖅᓯᓯᒪᓂᖓᓂᒃ, ᐊᒻᒪᓗ 

ᐃᓄᑐᐃᓐᓇᐅᖃᑎᒋᓚᐅᖅᑕᖏᑦ ᑭᖑᓪᓕᕐᒥ ᐅᓇᑕᕕᒡᔪᐊᖅᑐᖃᖅᑎᓪᓗᒍ ᐃᒪᐃᑦᑑᓯᒪᓂᕆᔭᖓᓂᒃ ᐱᐅᓯᐅᓚᐅᖅᓯᒪᔪᑐᖃᕐᒥᒃ 

ᐊᒻᒪᓗ ᑐᑭᓯᐅᕆᓂᕆᓯᒪᔭᑦ ᑲᑎᑎᑦᔪᑕᐅᓯᒪᔪᖅ ᓄᓇᖃᖃᖅᓯᒪᔪᓄᑦ ᑲᓇᑕᒥ ᐊᒻᒪᓗ ᐅᓇᑕᖅᑐᒃᓴᖑᐊᓄᑦ ᓄᓇᓕᖕᓂ. 

ᐃᓄᑐᖃᐅᓪᓗᓂ ᖄᐱᒃ ᐊᑕᒍᑦᓯᐊᑉ ᐱᓇᓱᐊᒻᒪᕆᒃᓯᒪᓂᖓ ᐊᒻᒪᓗ ᐊᓯᖏᑦ ᑕᐃᒪᐃᓯᒪᒻᒥᔪᑦ ᓇᖕᒥᓂᖅ ᑐᓂᓯᒪᓂᕆᔭᖓ 

ᐃᖃᐃᑎᑦᓯᒍᑎᐅᕗᖅ ᐱᔪᓐᓇᑦᑎᐊᖅᓯᒪᓂᖏᓐᓄᑦ ᐅᓇᑕᖅᑐᒃᓴᖁᑎᑦᑎᓄᑦ ᑕᕆᐅᑉ ᐊᑭᐊᓃᑐᓄᑦ 

ᓴᖏᒡᓕᕚᓕᕈᑎᒋᓯᒪᓪᓚᕆᖕᒪᔾᔪᒃ ᖃᐅᑕᒫᑦ ᐱᓕᕆᐊᕆᓯᒪᔭᖏᓐᓄᑦ ᑲᓇᑕᒥᐅᑉ ᐊᖏᕐᕋᒥᓃᖢᑎᒃ. ᑕᓐᓇ ᐊᑑᑎᓯᒪᓂᑯ 

ᐱᒍᔾᔨᓂᖅ ᐱᒻᒪᕆᐅᑏᓇᕐᓂᐊᖅᐸᕗᑦ ᐱᐅᓯᑐᖃᑦᑎᒍᑦ.”   

 

ᐅᓇᑕᖅᑐᒃᓴᓄᑦ ᐊᖓᔪᖅᑳᖅ ᕗᐃᓐ ᔭᐃᕆ,  

ᑲᒪᔨᒻᒪᕆᒃ ᑲᓇᑕᒥ ᐅᓇᑕᖅᑐᒃᓴᒃᑯᓐᓄᑦ ᐊᒻᒪᓗ ᓴᐳᒻᒥᔨᓄᑦ ᐊᔪᖏᓛᕆᔭᐅᔪᖅ ᓄᓇᖃᖅᑳᖅᓯᒪᔪᐃᑦ ᐃᓄᖁᑎᖏᓐᓄᑦ 

 

ᐊᑑᑎᓯᒪᔪᕕᓂᕐᓂᒃ ᖃᐅᔨᑎᑦᓯᐅᑎᒃ 

 
 ᐊᓐᓄᕌᓂᒃ ᒥᖅᓱᐊᓂᒃᑲᒥ, ᒥᖅᓱᓕᕆᓪᓗᓂ, ᐃᒡᓘᑉ ᐃᒐᓛᒃᓴᖓᓂᒃ ᐊᐃᕕᐅᑉ ᐃᓇᓗᐊᖏᓐᓃᖓᖅᑐᓂᒃ 

ᐃᕐᓂᓱᒃᓰᔨᖑᖅᖢᓂ 18-ᓂᒃ ᐅᑭᐅᖃᖅᖢᓂ, ᖄᐱᒃ ᐊᑕᒍᑦᓯᐊᖅ ᐃᓕᑦᑎᕙᓪᓕᐊᓕᓚᐅᖅᓯᒪᕗᖅ ᐱᒻᒪᕆᐊᓗᖕᓂᒃ 

ᐊᔪᕈᓐᓃᖅᑕᐅᔭᕆᐊᓕᖕᓂᒃ ᐅᑭᐅᑭᑦᑐᑯᓘᓪᓗᓂ ᓱᓕ. 

 ᔪᓚᐃ 2018-ᖑᑎᓪᓗᒍ, ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐱᕕᖃᖅᑎᑕᐅᓚᐅᕐᒪᑕ ᓂᐱᓕᐅᕆᓂᕐᒥᒃ ᖄᐱᖕᒥ 

ᐃᖃᐅᒪᓂᖃᖅᖢᓂ ᐃᓅᓯᕐᒥᓂ ᐊᒻᒪ ᖃᓄᖅ ᓇᖕᒥᓂᖅ ᐊᒻᒪ ᐊᓯᖏᑦ ᐃᓚᒋᔭᐅᔪᑦ ᐅᑭᐅᖅᑕᑑᑉ ᐅᐊᖕᓇᖓᓂᕐᒥᐅᑦ 

ᐱᓕᕆᖃᑕᐅᓯᒪᓂᖏᓂᒃ ᑭᖑᓪᓕᕐᒥ ᐅᓇᑕᕕᒡᔪᐊᕐᓂᐅᓚᐅᖅᓯᒪᔪᒥᒃ. ᐅᓂᒃᑳᖅᓯᒪᔭᖏᑦ ᐊᑑᑎᓯᒪᔭᖏᑦ, ᐅᓪᓗᒥᒧᑦ 

ᑎᑭᐅᑎᓗᒍ ᑐᓴᐅᒪᔭᐅᓚᐅᖏᒻᒪᑕ, ᕿᑐᕐᖓᖏᓐᓄᓪᓘᓃᑦ. 

 ᐅᓪᓗᒥ, ᐃᓄᑐᖃᐅᓕᕐᓗᓂ, ᓱᓕ ᐃᑲᔪᕐᓯᓲᖑᖕᒪᑦ ᓄᓇᓕᖕᒥᓂ. ᐊᔪᖏᑕᒥᓂᒃ ᐃᓕᓐᓂᐊᖅᑎᑦᓯᓱᖅ ᐊᒻᒪᓗ 

ᖃᐅᔨᒪᓂᕆᔭᒥᓂᒃ ᖃᐅᔨᑎᑦᓯᓱᖑᓪᓗᓂ, ᐱᔪᒪᓕᖅᑎᑦᓯᓪᓗᓂ ᒪᒃᑯᖕᓂᖅᓴᐅᔪᓂᒃ ᐃᒃᐱᐊᕐᔪᖕᒥᐅᓂᒃ 

ᑎᒍᓯᒋᐊᑲᓐᓂᖁᓪᓗᒋᑦ ᐱᐅᓯᓪᓚᕆᖕᒥᓂᒃ ᐃᓕᖅᑯᓯᑐᖃᕐᒥᓂᒡᓗ. 

 ᑭᖑᓪᓕᕐᒥ ᐅᓇᑕᕕᒡᔪᐊᕐᓂᐅᓚᐅᕐᓯᒪᔪᖅ ᐊᓯᔾᔨᕈᑎᒻᒪᕆᐅᓚᐅᖅᓯᒪᕗᑦ ᑲᓇᑕᒥ ᐱᐅᓯᐅᓯᒪᔪᒧᑦ. 1939 ᐊᒻᒪ 1945 

ᐊᑯᓐᓂᖓᓂ, 1 ᒥᓕᐊᓐ ᐅᖓᑖᓂᑦ ᑲᓇᑕᒥᐅᑉ ᐊᖑᑏᑦ ᐊᕐᓇᐃᓪᓗ ᐅᓇᑕᕐᑐᓄᑦ ᐃᑲᔪᖃᑕᐅᓚᐅᖅᓯᒪᕗᑦ 

ᐅᓇᑕᖅᑐᒃᓴᐃᑦ ᐊᓐᓄᕌᖏᓐᓂᒃ ᐊᑐᖅᖢᑎᒃ, ᒥᓕᐊᓐᑲᓐᓃᓪᓗ ᓄᓇᒥᓃᖢᑎᒃ ᐃᑲᔪᖅᓯᒪᖕᒥᔪᑦ. 

 ᑲᓇᑕᐅᑉ ᒐᕙᒪᖓ ᓴᖅᑭᑦᑎᔪᒪᕗᖅ ᐊᕿᒃᓯᒪᐅᓯᐅᓂᐊᖅᑐᒥᒃ ᑲᓇᑕᒥ ᐱᐅᓯᑐᖃᒃᑯᕕᐅᓂᐊᕐᑐᓂᒃ ᐃᓕᓴᖅᓯᓂᕐᒧᑦ 

ᐊᒻᒪᓗ ᐅᐱᒋᔭᖃᕐᓂᕐᒧᑦ ᐃᑲᔪᖅᑐᕕᓂᕐᓂᒃ ᓄᓇᖃᖃᖅᓯᒪᔪᐃᑦ ᐃᓄᖏᑦ ᐃᑲᔪᖃᑕᐅᓯᒪᔪᓂᒃ, ᑕᐃᓱᒪᓂᑐᖃᖅ 

ᐱᐅᓯᕆᓯᒪᔭᖏᓐᓂᒃ ᐊᒻᒪᓗ ᐃᓕᖅᑯᓯᑐᖃᖓᓐᓂ, ᓱᓕᓗᐊᖑᐊᖅ ᓄᓇᖃᖃᖅᓯᒪᔪᐃᑦ ᐃᓄᖏᑦᑕ ᐱᐅᓯᑐᖃᒃᑯᑦ 

ᓄᓇᖏᓐᓂᒃ ᐃᒪᖁᑎᖏᓐᓂᒡᓗ ᐃᓚᖃᑦᓯᐊᕐᓂᖏᓐᓂᒃ.  

 ᑲᓇᑕᐅᑉ ᒐᕙᒪᖓ ᖃᐃᖁᔨᕗᖅ ᒪᒃᑯᒃᑐᓂᒃ ᖃᑕᖑᑎᖏᓐᓂᒡᓗ ᕿᒥᕐᕈᖁᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕕᖁᑎᖏᓐᓂᒃ, 

ᐊᑭᖃᖏᑦᑐᒥᒃ ᐃᓯᕈᓐᓇᖅᑐᖅ ᐳᓛᕆᐊᕆᐅᖅᑐᑦ ᐊᒻᒪᓗ ᒪᒃᑯᒃᑐᐃᑦ 17 ᑐᖏᐊᓂ ᐅᑭᐅᓖᑦ. ᐱᐅᓯᐅᓯᒪᔪᕕᓂᕐᓂᒃ 

ᐃᓕᑉᐹᓕᓗᑎᒃ - ᐊᒡᒋᖅᑐᓄᑦ ᓇᓗᓇᐃᒃᑯᑕᐃᑦ ᐃᒡᓗᑯᑖᑦ ᐃᑯᒪᓖᖕᒥᖓᖅᖢᑎᒃ ᐅᓇᑕᕐᕕᐅᔪᒧᑦ ᑎᑭᖢᑎᒃ, 

ᓄᓇᖃᖃᖅᓯᒪᔪᓄᑦ ᓄᓇᒋᔭᐅᖄᖅᑐᕕᓃᑦ ᐃᑲᔪᕐᓯᒪᔪᑦ ᑲᓇᑕᒥ, ᐊᔾᔨᒌᖏᑦᑑᑎᓂᒃ ᐅᓂᒃᑳᓂᖃᕐᒪᑕ ᐊᒻᒪᓗ 

ᓄᓇᒋᔭᐅᔪᑦ ᖃᐅᔨᔭᐅᔪᓐᓇᕐᑐᑦ.  




